
16. 17. sal.
Salmai girje.



lusa; olgus golgatet im aigo sin jukkamušoafferid varast,
imge sin namaid bofsamidam ala valddet. Sadnev. 21, 27.


5 Hærra læ dat oasse, mi munji læ šaddam ja muo
gærra; muo vuorbe don bisotak. 
Sal. 119, 57. čier. 3, 24.


6 Vuorbbe munji gačai, mi havski gaskast læ, ja
arbbe, mi muo miela mield læ.

7 Gittet aigom hærra, gutte rađe munji addi; vela
ijaige cuigguk muo manemuǯak muo.

8 Hærra alelassi ječčam ouddi bijam; dastgo son
læ muo olgiš gieđa bæld, im mon likkatuvu. 
Ap. d. 2, 25–28.


9 Damditti ilost læ muo vaibmo, ja avost læ muo gudne[1]; vela oaǯǯe must oagjebassan orro.

10 Dastgo ik don luoite muo sielo jabmi aibmoi,
ik don luoite su, gutte dust balla, guoccagæme oaidnet. 
Ap. d. 13, 35. . .


11 Don addak munji ællem gæino diettet; ilo dievvasvuotta
du čalmidad oudast læ, audogasvuotta du olgiš
gieđa bæld aǥalaǯǯat. 
Sal. 21, 7.





17. Salma.




David rokkadalla Ibmelest su rokkus gullat, sunji duođaštedin
su njuolgadvuođa ja su duođalaš vaimo, 1–5; rokkadalla
njuoraset aldsis Ibmel væke vaššalaǯaides vuosstai, gæi
ibmelmættomvuođa son čilggi, ja loapat nanna doaivoin besstujuvvut,
6–15.

1 David rokkus.

Gula, hærračam, vanhurskesvuođa, vuttivalde muo
vaiddem jena, jorggal bælljad muo rokkusi, mi i boađe
bættolaš bofsamin. 
Sal. 18, 21–25; 143, 2.


2 Bottus muo duobmo du čalminad, geččusek du
čalmek duođalašvuođa bællai!

3 Don suogardik muo vaimo, oappaladdik dam ikko,
don guoratallik muo, mutto ik gavdnam maidegen; njalbme
must i mannam ærra guvllui go muo jurddagak. 
Sal. 7, 10. sadnev. 17, 3.





	↑ dat læ: muo siello.

